Allegadu a sa determinatzione n. 335 de su 20/09/2022

COMUNE DE PADRIA

(Provintzia de Tatari)

Pratza de su Comune - Padria - Tel. 079/807018

protocollo@pec.comune.padria.ss.it

“Assignu de Naschida” — cuntzessione de contributos pro onni figiu naschidu, adotadu o in
afidu in antis de ’adotare in s’interi de su 2022 e annos imbenientes, a favore de famillias chi
ant sa residéntzia o nche la trasferint in Comunes cun populatzione inferiore a 3.000
abitantes. Lege regionale 9 de martzu de su 2022, n. 3, art. 13, Dispositziones in matéria de
cuntrastu a sa minimadura de sa populatzione, comma 2, lit. a).

AVISU PUBLICU

S’informant sos tzitadinos interessados chi sa Regione Sardigna, cunforma a sos indiritzos
programmaticos cunténnidos in su PSR 2020 — 2024 e in acumprida de sas linias istrategicas de
isvilupu locale, cun sa lege n. 3 de su 9 de martzu de su 2022, a s’art. 13, comma 2, lit. a), at
autorizadu sa cuntzessione de contributos suta forma de assignu mensile, a favore de famillias chi
ant sa residentzia o la trasferint in comunes cun populatzione inferiore a 3.000 abitanti (a sa data de
su 31 de nadale de su 2020), pro onni figiu naschidu, adotadu o in afidu in antis de 1’adotare in
s’interi de su 2022 e in sos annos benidores finas a cando su pitzinnu lompet chimbe annos de
edade. Custos benefitzios ant a éssere intregados in sa mesura de 600 éuros a mese pro su primu
figiu naschidu e de 400 euros a mese pro onni figiu naschidu pustis de su primu, sena leare a
cunsideru s’ISEE de sa famillia.

1. DESTINATARIOS E RECHISIDOS DE AMMISSIONE A SU CONTRIBUTU

Podent presentare sa dimanda “assignu de naschida” sas famillias, chi ant puru solu su babbu o solu

sa mama, incluidas sas famillias, pro onni figiu naschidu a decurrere dae su 1° de ghennargiu de su

2022 e finas a cando su pitzinnu no lompet chimbe annos de edade o a sa sessada de s’afidu si si

diat verificare in antis de aere lompidu sos chimbe annos.

Sos babbos e sas mamas destinatarios de sos benefitzios economicos devent aere sos rechisidos chi

sighint:

— essere tzitadinos italianos o de un’Istadu chi faghet parte de s’Unione Europea o de una natzione

chi non faghet parte de s’Unione Europea, chi apant permissu de sogiornu regulare a sa data de

publicatzione de s’avisu dae parte de su Comune benefitziariu de sos contributos;

— essere residentes in unu de sos Comunes de sa Regione Sardigna cun populatzione inferiore a

3.000 abitantes a sa data de su 31 de nadale de su 2020;

— aere trasferidu in s’interi de su 2022 sa residentzia dae unu Comune cun populatzione superiore a
sos 3.000 abitantes in unu cun populatzione inferiore a sos 3.000 abitantes e manténne-la, pro a su
mancus 5 annos, e istare-bi, si hon si cheret pérdere su benefitziu dae sa data in sa cale si verificat
sa causa de decadentzia;

— aere a carrigu a manera fiscale unu o prus figios, naschidos in s’interi de su 2022, puru in

adotzione o afidu in antis de ’adotare;

— istare in sa matessi domo e abitare cun su figiu naschidu/adotadu in s’interi de su 2022, e puru
istare in unu de sos comunes sardos chi ant sas carateristicas pro benefitziare de sos
contributos;

— No ocupare a manera abusiva un’allogiu publicu;

— essere proprietarios de una domo posta in su Comune nou de residéntzia, o nd’aere sa

disponibilidade gratzias a unu cuntratu de afitu, de comodato o ateru titulu ecuivalente; sa domo
devet ¢ssere destinada a logu in ue istare semper pro totu su periodu chi s’at su benefitziu;

— esertzitare sa responsabilidade de babbu 0 mama e/o sa tutela legale.
Si bi diat essere sa farta de unu de sos rechisidos mentovados in antis s’at a perdere su benefitziu
dae sa data in sa cale si verificat sa causa de decadentzia.

2. MODALIDADE DE PRESENTATZIONE DE SAS DIMANDAS

Sa dimanda de contributu “assignu de naschida” devet éssere sutascrita dae su babbu e dae sa

mama; Si su rechedente est unu s’at a dévere decrarare de aere fatu sa rechesta in osservantzia de sas

dispositziones subra de sa responsabilidade de su babbu e de sa mama.

Duncas, sa dimanda at a podere essere presentada:

— Dae chie esertzitat sa responsabilidade de babbu o de mama;

— Dae s’afidatariu in casu de afidamentu in antis de s’adotzione;

— Dae su legale rapresentante de su babbu o de sa mama, si 0 su babbu 0 sa mama no ant lompidu sos
18 annos o0 non sunt capatzes de acumprire a su dovere issoro;

— Dae su tutore autorizadu dae s’ Autoridade Giuditziaria a incasciare su dinari a favore de sos
minores.

Sa dimanda devet éssere presentada a su Comune de residentzia o de residentzia noa pro mediu de

sas modalidades e intro de sos termines giutos torra in custu avisu.

3. MESURA E ATRIBUTZIONE DE SU CONTRIBUTU

Su contributu si podet summare cun dabiles giuamentos finantziarios chi ant punnas similes e est
reconnotu a sas famillias chi ant sos rechisidos indicados a su puntu n. 1, cunforma a sos importos
chi sighint:

— euros 600,00, a mese pro su primu figiu naschidu a su cale s’annanghent 400 ¢uros a mese pro
onni figiu naschidu posca de su primu.

Sa tzifra de su contributu est determinada a decurrere dae sa naschida de su minore o dae
s’insertadura in sa famillia in s’interi de su 2022 e in proportzione a sos meses de residentzia
efetivos pro sos sugetos chi la trasferint in sos Comunes ogetu de giuamentu.

Su contributu at a éssere reconnotu puru in sos annos imbenientes a su 2022 e finas a cando su
pitzinnu no at a lompere chimbe annos de edade.

Su contributu est cumpatibile cun ateras mesuras, istatales o regionales, de su sustennu a sa naschida.

4. EROGATZIONE DE SU CONTRIBUTU A SOS BENEFITZIARIOS

Sos contributos sunt dados a chie nd’at deretu dac su Comune de residéntzia chi contivigiat
s’interbentu, pro mediu de acréditu subra de un’IBAN indicadu in su modulu de dimanda e
cunforma a sos importos indicados in su paragrafu 3.

S’erogatzione de S’assignu at a ténnere cunsideru de s’ordine cronologicu de arrivu de sas
dimandas, fata chi siat in antis sa verifica de su possessu de sos rechisidos indicados a su puntu 1,
chi s’ant a dévere aere pro totu sa durada de su giuamentu de su benefitziu.

Si sa dimanda est acollida, su Comune nde dat comunicatzione a chie nd’at deretu e providit a li
ponnere su dinari in su contu currente bancariu o postale indicadu dae sos rechedentes in sa
dimanda, in sos limites sas summas assignadas dae sa Regione Sardigna.

5. TERMINES DE PRESENTATZIONE DE SAS DIMANDAS

Sas dimandas ant a dévere compiladas subra de un’apositu modulu chi si podet agatare in s’Ufitziu
Servitzios Sotziales de su Comune e in su giassu web de su Comune a s’indiritzu:
www.comune.padria.ss.it e presentadas a manu a s’Ufitziu Protocollo o a s’indiritzu pec
protocollo@pec.comune.padria.ss.it intro de sos periodos chi sighint:

- Su primu: asas 13:00 de su die 31 DE SANTUGAINE DE SU 2022;

- Susegundu: dae su 01/11/2022 a sas 13:00 de sa die 30 DE NADALE DE SU 2022;

6. INFORMATIVA SUBRA DE SU TRATAMENTU DE SOS DATOS PERSONALES
REG. UE N. 679/2016

Su Comune de Padria, in calidade de titulare de su tratamentu, at a tratare sos datos personales
cunferidos cun pro su prus modalidades informaticas e telematicas, pro s’acumprida de sos
compitos propios de interessu publicu o semper e cando ligados a s’esertzitziu de S0S poderios
publicos propios, incluidas sas finalidades de archiviatzione, de chirca istorica e de analisi pro
punnas istatisticas. Sos datos ant a essere tratados pro totu su tempus netzessariu a sa congruida de
su protzedimentu-protzessu ¢ a s’acumprida de su servitziu-atividade rechesta e, posca a sa
congruida de su protzedimentu-protzessu o sessada de su servitziu-atividade, sos datos ant a essere
remonidos cunforma a sas normas subra de sa remonidura de sa documentatzione amministrativa.
Sos datos ant a éssere tratados solu dae su personale e dae sos collaboradores de su titulare e ant a
podere éssere comunicados a sos sugetos dessinados a manera ladina comente responsabiles de su
tratamentu.

A fora de custas duas ipotesis sos datos no ant a éssere comunicados a ateros nen difusos, si no est
prevididu a manera ispetzifica dae su deretu natzionale o dae s’Unione europea.

Sos interessados ant su deretu de pedire a su titulare de su tratamentu s’atzessu a sos datos
personales e sa retifica o cantzelladura de sos matessi 0 sa limitazione de su tratamentu chi lis

pertocat e de s’oponnere a su tratamentu (art. 15 e sighentes de su RGPD).
Sos interessados, si bi sunt sas cunditziones, ant puru, su deretu de proponnere unu reclamu a
s’ Autoridade de controllu (Garante Privacy) cunforma a sas protzeduras prevididas.

Su Responsabile de sa Protetzione Datos (RPD) est NICOLA ZUDDAS S.R.L. con sede in
Casteddu, CAP 09129, carrera G.B. Tuveri n. 22, telefonu 070370280; email:
commerciale@comune.it; pec: commerciale@pec.comune.it.; referente Aboc. Ivan Orru, e-mail:
privacy@comune.it; pec: privacy@pec.comune.it

Su Responsabile de su Servitziu
Dut.ra Mariangela Arca

